
Cloisim liúgh dhian-ghubhach ómhach,
Liúgh fhad-chumhach thúirseach bhrónach,
Liúgh thar triúch, go bhfuair ár gcomhthach
Ionmhain oineach bás!


Tá bualadh bas ar shleasaibh Éireann,
Bualadh duasach truagh gan téarmonn -
D'imthigh uaithne uainn le héigean,
Fuair ár gcara bás.


Is balbh labhairt lag na Gaedhilge;
Chaill sí cungnamh fionn na féile;
Do leagadh luam searc-bhuan a cléibhe,
Fuair a cara bás.


Do creachadh teanga sháimh ár dtíre,
Creachadh í faraoir do ríribh,
Tá sí fann ó lann geur nimhneach,
Fuair a cara bás.


Cad déarfad féin? mo leun na tuara!
Táim gan ghaois, go díthleach suarach,
Ní'l rinn am' rann, mo ghreann do fuadadh -
Fuair mo chara bás.


A chara chaoimh dheigh-ghnímh MicCliabhair
Nár bhus docht ná drocht ná diamhair
D'ionad acht i bhfochair liaigh-fhir
Neimhe — bruighean gan bás.


Corcach, deireadh na Samhna, 1894.

